
				এই পাতাটির মুদ্রণ সংশোধন করা প্রয়োজন। 
SR यूक्षोरुद्ध
তাহাদের পরামর্শ এই যে, তাহারা দলবদ্ধ হইয়া যাইবে, পথে নৌকাতে আমোদ চলিবে ; তৎপরে সিংহযোড়ে গিয়া বাবুদের এক বাগানে থাকিবে ; জহরলাল অগ্ৰে পত্র দ্বারা সিংহযোড়ের বাবুদের সহিত সে প্রকার বন্দোবস্ত করিয়াছে। চিমু ঘোষ কলিকাতা হইতে আসিয়া জুটিবে। তাহারা পাঁচ সাত দিন আমোদ প্রমোদে কাটাইয়া গ্রামে ফিরিয়া আসিবে । কিন্তু হরচন্দ্র সঙ্গী না হইলে তাহাদের সকল পরামর্শই বৃথা হয়; কারণ তাহা না হইলে তাহদের আমোদ জমিবে না। হরচন্দ্র প্রথমে অস্বীকার করিলেন। তিনি অনেকবার বাড়ীর লোককে প্রতারণা করিয়াছেন ; এবারে অপেক্ষাকৃত দীর্ঘকালের জন্য স্থানান্তরে যাইতে হইবে, তাহার উপযুক্ত একটা ছল উদ্ভাবন করাই কঠিন। বাড়ীতে কি বলিয়া ধাইবেন, তাহা তাহার বুদ্ধিতে যোগাইতেছে না। আমোদপ্রিয় দল তর্কভূষণ মহাশয়ের প্ৰকৃতি ও তঁ স্থার পরিবারিক বন্দোবস্তের কথা বিশেষ জানে না, এবং সন্তানেরা তাহাকে কি প্রকার ভয় ও ভক্তি করে, তাহাও সম্পূর্ণ অবগত নহে ; সুতরাং তাহার। হরচন্দ্রের ইতস্ততঃ দেখিয়া অসহিষ্ণু হইয়া উঠিতেছে ; বলিতেছে—“ছল আবার কি, বাড়ীতে বল যে আমি সিংহযোড়ে রাস দেখতে যাই।” এ পরামর্শ অনুসারে কার্য্য করা
হরচন্দ্রের পক্ষে সম্ভব নহে ।
দৈবের কি ঘটনা ! যখন সূরচন্দ্রের মন এইরূপে দোলায়িত, তখন তাহার শ্বশুরালয় হইতে পত্র আসিল যে, বৈশাখের প্রারম্ভেই তাহার একটি শুষ্ঠালীর বিবাহ। বৈশাখের ১লা কি ২রা তাহার স্ত্রী পুত্ৰকে লইবার জন্য লোক আসিবে ; এবং সেই সঙ্গে হরচন্দ্ৰকেও যাইতে হইবে। হরচন্দ্ৰ বিধি সদয় বলিয়া আনন্দে করতালি দিয়া উঠিলেন। র্তাহার শ্বশুরালয় সিংহযোড় হইতে তিন চারি ক্রোশ অন্তরে। এই সংবাদ

